
Avataasiorluni aalisarnermi pisarineqarsinnaasut tamarmiusut pillugit tusarniaaneq 

 
Matumuuna nassiupparput avataani aalisagaqatigiit ilai pillugit 2025-mi pisarineqarsinnaasut 

tamarmiusut pillugit tusarniaanermut akissut.   

 

Kitaani qalerallit  

Kalaallit Nunaanni pisarineqarsinnaasut tamarmiusut siunnersuutigineqartut 50%-ii 

tunngavigineqassasut Royal Greenlandimit innersuussutigineqarpoq. MSC-tut akuersissummut 

tunngatillugu ilungersunartumik inissittoqarnissaa kissaatiginngilarput, taamaammat 

pisarineqarsinnaasunik tamarmiusunik aalajangersaanermut tunngatillugu periaaseq eqqarsaatigalugu 

Canadap assinganik periaaseqarnissaa pingaaruteqarpoq. 

Ikersuaq Davisimi aamma Avannaata Imaani siunnersuutigineqartut ataatsimoormata sumiiffinnut 

taakkununnga marlunnut pisarineqarsinnaasunut tamarmiusunut tunngatillugu siunnersuutigineqartut 

ataatsimoornissaat kissaatigineqarpoq. Taamaalilluni aalisarneq sapinngisamik eqaannerulissaaq aamma 

aalisakkat pitsaassusaat naapertorlugu aalisarnissaq pilersaarusiorneqarsinnaalissaaq, taamaalillunilu 

eqalussuup kilisaammut qaqinneqarnissaanut aarlerinaat annikinnerulissaaq.  

 

Tunumi qalerallit 

Pisarineqarsinnaasut tamarmiusut pillugit siunnersuutigineqartut Royal Greenlandimit ajorineqanngillat 

aamma Islandimik isumaqatigiissuteqarnermut naapertuupput.  

 

Saarulliit 

Tunu: Saarullinnut tunngatillugu 35.000 tonsit siunnersuutigineqartut Royal Greenlandimit 

ajorineqanngillat. 

 

Kalaallit Nunaata Kitaa: Sinerissamut qanittumi aqutsinissamut pilersaarummi aalisarfiusussanik 

agguaaneq suleqatigiissitanit sumiiffimmut ataatsimut allanngortinneqarsimavoq. Avataani aalisarnerup 

avinneqarnera ingerlaannarmat eqqumiippoq. Pisarineqarsinnaasut tamarmiusut 

aalajangersarneqassappata sumiiffik ataatsimut isigalugu aalajangersaasoqassasoq isumaqarpugut. 

2024-mi misileraalluta aalisarnitsinni aalisagaqarluarnera misigaarput, aamma maannakkut misileraalluni 

aalisarneq misileraataajunnaarluni nalinginnaasumik aalisarnerulermat pisarineqarsinnaasut tamarmiusut 

amerlineqartariaqartut isumaqarpugut. Sumiiffimmi marloriaammik aalisartoqarnissaa, tassa 6.500 

tonsit aalisarneqarnissaat siunnersuutigaarput. Misileraalluni aalisarneq pillugu nalunaarusiaq 

ilanngunneqarpoq. 

 

Kitaani suluppaakkat 

Kalaallit Nunaata Kitaa: Ukiuni kingullerni suluppaakkat amerlaneruleriartortut malugaavut, naak 

angisoorsuunngikkaluartut. Sumiiffimmi suluppaakkanik misileraalluni aalisartoqarnissaa 

innersuussutigerusupparput. 

Tunu: Pisarineqarsinnaasunut tamarmiusunut tunngatillugu siunnersuutigineqartoq Royal Greenlandimit 

taperserneqarpoq, tassani Islandimik isumaqatigiissuteqarneq innersuussutigineqarpoq.  

 

Aalisakkat allat 

Siunnersuutinut allanut oqaaseqaatissaqanngilagut. 

 

 

 

Inussiarnersumik inuulluaqqusilluta 

Senior Corporate Sustainability Advisor  

